
{‘ < LE GOUVERNEMENT
DU GRAND-DUCHE DE LUXEMBOURG
Ministéere de la Culture

Antwert vun der Kulturministesch Sam Tanson op d‘parlamentaresch Fro n° 6561 vum 27. Juli
2022 vum Har Deputéierte Fred Keup

Dat neit Denkmalschutzgesetz vum 25. Februar 2022 gesait a sengem Artikel 33 vir, datt eng Plaquette
op engem national klasséierte Gebai kann ubruecht ginn, dat mat der Zoustémmung vum Proprietar.
Am Moment ginn et eng ronn 1.000 esou Gebaier. Wichteg ass et an de nachste Méint a Joren d’Zuel
vun de klasséierten Haiser weider erop ze schrauwen an ze héllefen se uerdentlech ze restauréieren.
Déi ganz Energie vum Institut national pour le patrimoine architectural (INPA) gétt am Moment an dés
wichteg Missiounen investéiert.

Mam Schafen a mam Ausbau vun engem didaktesche Service am INPA an de nachste Joren waert dann
och de Volet vun der Kommunikatioun weiderentwéckelt ginn. An deem Kontext ass virgesinn, all déi
klasséiert Gebaier analog an elektronesch adequat ze markéieren, dat virun allem fir d’Leit esou gutt
wéi méiglech iwwert eise geschiitzte Patrimoine z'informéieren. Effektiv sollen iwwert eng Zort QR-
Code dés Informatiounen un e grousse Publikum weidergeleet ginn.

Létzebuerg, den 31. August 2022.
D’Kulturministesch

(s.) Sam Tanson

